
El la redaktejo
Ĉu vi, karaj legantoj opinias, ke Esperanto en Danio estas tro kopenha-
geca? Nu, via redakanto scias nur tion, kion bonkoraj samideanoj diras 
al li. Ĉi tio estu bulteno por la tuta lando. Do, ne forgesu informi la 
redaktejon pri viaj eventoj. 

Sen la valora helpo de Jens kaj Ileana ĉi tiu bulteno ne povus havi la nu-
nan aspekton. Tre koran dankon al ili

Esperante, ke vi trovas tiun eldonon de via bulteno leginda.

Wolfgang Kirschstein

Zamenhof-Tago en Kopenhago.

DEA JARKUNVENAS  EN AARHUS

Adreso: Danhostel Aarhus City, Fiskergade 10, 8000 Aarhus.

La kunvenejo estas facile atingebla por handikapuloj.

Programo

Sabate la 5-an de aprilo.

14.00 Prelego de Echard Bick: Lingvohelpilo, pedagogia literum- kaj 
gramatik-kontrolilo por Esperanto

15.00 Kafopaŭzo

15.30 Prelego de Jacob Nordfalk: Artefarita Inteligento

16.30 Ekskurso en Aarhus

19.00 Vespermanĝo

Dimanĉe la 6-an de aprilo

9.00 Ĝenerala kunveno de DEA

12.00 Foriro

Prezoj

Partopreno 100 kr.

Tranoktado en ĉambro kun 4-6 litoj sen necesejo: 369 kr. (inkluzive de 
lit- kaj mantuko)

Unu-lita ĉambro kun necesejo 740 kr. 

Du-lita ĉambro kun necesejo 1238 kr. 

(Vi ankaŭ povas mem rezervi tranoktadon, paginte la partopren-koti-
zon.)

Matenmanĝo kaj kafo en la paŭzo ankaŭ estas inkluzivita, sed vi mem 
devos pagi la vespermanĝon.

Se vi ŝatus aliĝi bonvolu:

Aliĝi ĉe Peter Wraae, peter@wraae.dk.

Pagi al konto 8411 4188386, notante vian nomon.

Por membroj kiuj volas mendi ĉambron en Danhostel la limdato estas 
la 14-a de februaro.

Tagordo de la Ĝenerala Kunveno
1. Elekto de kunvena gvidanto
2. Elekto de protokolanto
3. Jara raporto 
4. Jara kalkulaĵo
5. Laborplano de DEA, 2025 – 26
6. Envenintaj proponoj
7. Elekto de la prezidanto
8. Elekto de estranoj kaj anstataŭanto
9. Elekto de revizoroj

10. Eventualaĵoj

JARRAPORTO DE LA PREZIDANTO
Pasintan jaron mi menciis ke ni sendis 220 kilogramojn da jam legitaj 

libroj al nia frata asocio en Benino en la okcidenta parto de Afriko. La 

ŝipvojaĝo daŭris pli longa ol atendite kaj je la fino de januaro ĝi finfine 

atingis Beninon. Tie mi alfrontis komplikajn intertraktojn kun la dogana 

sistemo. Post unu monato da intertraktado la transporta firmao finfine 

helpis kaj Latifou Gbadamassi povis iri por preni la librojn.

Laŭ interkonsento li malavare pludonacis parton de la libroj al la najba-

raj asocioj. Bonvolu legu la raporton de Latifou en la septembra numero 

de Esperanto en Danio.

Ĉe la jarkunveno pasintan jarojn mi demandis al la ĉeestantoj ĉu ili pre-

feras presitan aŭ elektronikan version de nia revuo EeD. La plimulto 

preferis la presitan, kaj pro tio mi starigis kontakton al la presejo, kiun 

la norvega asocio uzas. Pro tri kialoj, la diferenco inter niaj valutoj, la 

favora afranko en Norvegio kaj reduktado la paĝonombro ni povis daŭ-

rigi eldoni nian revuon en papera formato.

Mi vizitis la ĉeestantojn de Roskilde Festivalo. Estis interese esti kune 

kun la pli juna generacio kiu venis de pluraj Eŭropaj landoj. Mi havis la 

impreson ke kelkaj el ili revenis eĉ plurajn fojojn, krom kompreneble la 

dana grupo kiu pli stabile ĉeestas.

Niaj tri informaj platformoj, la 1-a de majo en Fælledparken, la eks-

pozicio Krop-Sind-Ånd en Brøndbyhallen, kaj la Kultura nokto bone 

funkciis. La eventoj kreas multajn kontaktojn, sed bedaŭrinde ne mul-

tajn novajn lernantojn. Do, ni semas kaj semas.

Kiel vi povas legi en nia revuo, Wolfgang Kirschstein respondecas re-

dakti ĝin. La estraro dankas al vi pro tio, kaj ne hezitu kontakti lin se vi 

havas materialon kiu havas komunan intereson. Lia retadreso estas

pasalupo@gmail.com aŭ eed@esperanto.dk.

Ni trovis novan ejon por okazigi nian tradician Zamenhofa feston. Estas 

en  Frederiksberg  kaj  proksime  de  haltejo  de  la  metroo,  do  facile 

atingebla por niaj membroj, kaj ni dankas al nia kasisto Finn Østerbæk 

por helpi al ni doni tian bonan eblecon al ni.

EKSKURSO DUM LA ĈIELIRTAGO 2025
Michael Branebjerg kaj familio invitas la danajn esperantistojn viziti 
sian bienon,  Ågård en la  proksimeco de Roskilde la  29-an de Majo 
2025.

La adreso estas Slæggerupvej 215, 4000 Roskilde.

La renkontiĝo okazu tiun tagon inter la 14-a kaj la 17-a kaj 30.

Michael provizos nin per kafo kaj kuko.

Li pretas ĉiĉeroni en la bieno.

La partoprenkotizo estas 100,- DKK, pagenda al mobilpay 60604593.

La limdato por via aliĝo estas la 1-a de majo. (Atentu, ke via aliĝo vali-
das nur post pago de la kotizo.)

Kiamaniere atingi la bienon? Ĉiuj informoj estas ĉi-tie: 
mallonge.net/cxielirtago 

KALENDARO - KOPENHAGO
Ni kunvenas du fojojn monate en Carit Etlars Vej 6, 1814 Frederiksberg 
C, en la kelo – ĝenerale la 1-an kaj la 3-an lundon je la 19-a horo.

Lunde la 17-an de februaro je la 19-a horo

Bona komenco de 2025 – aŭ 2026?

Ĉu iri al JES (Junulara E-semajno) aŭ al NR (Novjara Renkontiĝo)? 

Jacob kaj Kim rakontas pri la JES kaj NR, ni komparas la spertojn kaj 
helpos vin decidi, ĉu iri al kiu aranĝo venontan jaron.

Lunde la 3-an de marto je la 19-a horo

Muziko en Afriko. Hans Christian prelegas

Muziko de Afriko evoluis en multajn muzikstilojn ekster Afriko: rok-
muziko kaj ĵazo en Norda Ameriko kaj salso. sambo ktp en Latiname-
riko.

Tamen, tiu prelego enfokusigas de la origina muziko en Afriko.

Lunde la 17-an de marto je la 19-a horo

NIFOJ (ne-identigitaj flugantaj objektoj)

Ĉu gastoj el aliaj planedoj aŭ io alia?_

Sten Svenonius prelegas pri precipe du eventoj: Nimitz kaj Roswell.

Nia suno estas unu el la junaj steloj en nia galaksio, do la ekzisto de pli 
evoluintaj estaĵoj eblas.

Lunde la 31-an de marto je la 19-a horo

KEK generalforsamling.

Ĝenerala kunveno de KEK.

Lunde la 28-an de aprilo je la 19-a horo 

Programo ankoraŭ ne fiksita.

 KULTURA NOKTO 2024
Por  la  tria  fojo  ni  partoprenis  en  la  kopenhaga  kultura  nokto 
(Kulturnatten) en oktobro, 2024, en nia sidejo en Carit  Etlars vej 6.  
Kiel la antaŭaj du fojoj venis sufiĉe multaj gastoj – 25 personoj entute. 
La plimulto estis junaj homoj, en la aĝogrupo kiu kutime neniam aŭdis 
pri la ekzisto de Esperanto. Kaj tio ĝuste estas kerna afero. Ĉiuj gastoj 
sciis  pri  Esperanto  malkiel  la  gastoj  en  aliaj  foiroj  kiujn  ni  kutime 
ĉeestas.

Ni havis grandan tablon kun libroj, magazinoj kaj tiel plu.

Dum la tuta vespero ni ludis la Landajn salutojn de la 100-a UK en Lille 
en ja jaro 2015. La ligilo de tio estas youtu.be/Kbxi-us_9tA Ni uzis nur 
tekokomputilon (laptop).  Se la bildoj estus projektitaj  sur ekranon la 
efiko estus pli bona.

Nia impreso de la aranĝo estas tute bona. La sola malavantaĝo estas la 
prezo por partopreni – 3000 kronoj.

ZAMENHOFA TAGO
La 15-an de decembro KEK kaj DEA festis  en Kopenhago la 70-an 
datrevenon de la Rezolucio de Montevideo. 

Jen la resumo de la prelego de Ileana Schrøder:

Ĉi-jare la Esperanta-komunumo festas la 70-an datrevenon de la Rezo-
lucio de Montevideo, grava mejlŝtono, kiu markis la unuan oficialan 
agnoskon de Esperanto fare de Unesko kaj la komencon de la oficialaj 
rilatoj de UEA kun tiu organizaĵo. La Rezolucio estis akceptita en la 
ĝenerala konferenco de Unesko en Montevideo.  Ĝi rekomendas al la 
ĝenerala direktoro de Unesko sekvi la evoluon de la uzo de Esperanto, 
agnoskante ke la atingoj de la Esperanto-movado kongruas kun la celoj 
kaj idealoj de Unesko.

Tiu sukceso estis la rezulto de la persista klopodado de UEA kaj aliaj 
esperantistaj  organizaĵoj,  ĉar  en 1949 UEA organizis  kampanjon por 
Esperanto, distribuinte Peticion (Deklaracion) en 25 lingvoj por kolekti 
subskribojn. 

Jen la teksto: Mi opinias ke la solvo de la problemo de internacia lingvo 
havas grandan praktikan gravecon kaj ke Unuiĝintaj Nacioj devus preni 
ĝin en seriozan konsideron.

Mi opinias, ke monda helpa lingvo, kiu ne forigos la lingvojn naciajn, 
sed servos al ili kiel helpa lingvo, estas necesa por faciligi la rilatojn 
inter la popoloj de la tuta mondo kaj por rapidigi la socian progreson.

Pro la bona akcepto de Esperanto en ĉiuj partoj de la mondo – la sola 
helpa lingvo, kiu havis rimarkindan sukceson – mi esperas,  ke Unu-
iĝintaj Nacioj helpos, per ĉiuj rimedoj disponeblaj, la vastigon de la uzo 
de tiu ĉi lingvo, ekzemple kuraĝigante ĝian instruadon en la lernejoj, 
kiuj disponas pri kompetentaj instruistoj, kaj evoluigante ĝian uzon en 
la turismo, internacia komerco kaj korespondado.

Ĉi tiun peticion subskribis 492 internaciaj kaj naciaj organizoj, en kiuj 
membris pli ol 15 milionoj da personoj. Inter la subskribintoj troviĝis 
unu  ŝtatestro,  kvar  ĉefministroj,  405  parlamentanoj,  167  lingvistoj, 
5.262 universitataj profesoroj kaj aliaj sciencistoj kaj aliaj. La 2-an de 
aŭgusto 1950 UEA transdonis la peticion al UN, kiu pludonis ĝin al 
Unesko, postulante, ke UN esploru la lingvan problemon tutmonde kaj 
la eblan rolon de Esperanto en ĝia ĝusta solvo. UN transdonis la peti-
cion al Unesko por konsidero kaj la rezulto estis la historia Rezolucio, 
kiu donis oficialan kaj konsultan statuson al la Esperanto-movado en ĝi.

La  Esperanto-observanto  ĉe  la  ĝenerala  konferenco de  1954 estis  la 
estrarano de UEA Ivo Lapenna, cetere brila oratoro, kaj poste prezi-
danto de UEA. Li ne havis tamen grandajn esperojn pri la sukceso de la 
afero. La situacio tamen surprize ŝanĝiĝis, kiam li persvadis la mek-
sikan delegitaron, impresita de la ekspozicio pri Esperanto, aranĝita de 
lokaj esperantistoj kaj de UEA, proponi projekton de rezolucio kiu re-
komendis al la membro-ŝtatoj kuraĝigi la uzon de Esperanto, kiun ili 
konsideris la plej taŭga.

La 4-an de decembro la peticio estis malakceptita per 23 voĉoj kontraŭ 
3 (por Esperanto voĉdonis Meksiko, Urugvajo kaj Ĉinio) kun 19 sinde-
tenoj pro la dana lingvisto Andreas Blinkenberg (1893-1982), kiu faris 
kontraŭesperantan enkondukan paroladon. La rezolucio ŝajnis perdita, 
sed Lapenna ne cedis.  Helpe de membroj de la Urugvaja Esperanto-
Societo li verkis protestleteron, kaj ricevis grandan eĥon en la amas-
komunikiloj.

La delegacio de Meksiko, apogate de Urugvajo kaj kelkaj aliaj, la 10-an 
de decembro reproponis la rezolucion en reviziita formo, kiu ne enhavis 
la rekomendon al la ŝtataj membroj al la lasta plenkunsido. Post multaj 
diskutoj gi estis finfine akceptita de la plenkunsido preskaŭ sen kon-
traŭstaro (30 voĉoj por, 5 kontraŭ, 17 sindetenoj).

Tiu akcepto estis granda venko por la Esperanto-movado, kiu tiama-
niere akiris oficialan kaj konsultan statuson ĉe Unesko. Ekde tiam, la 
rilatoj inter UEA kaj Unesko daŭre evoluis, kaj plurfoje ankaŭ Unesko 
montris intereson kaj aprezon pri Esperanto. Ekzemple la tiama ĝene-
rala direktoro de Unesko vizitis la Universalan Kongreson de Esperanto 
en Rejkjaviko en 1977. En 1985 Unesko akceptis duan rezolucion pri 
Esperanto okaze de la centjara jubileo de la lingvo, kiu rekomendis al la 
membroŝtatoj enkonduki studprogramojn pri lingvaj problemoj kaj pri 
Esperanto en la lernejoj kaj universitatoj.

En 2024 en Montevideo oni  organizis  internacian konferencon en la 
Parlamenta  Palaco  de  Montevideo,  kie  okazis  tiu  historia  Ĝenerala 
Asembleo en 1954. La evento estis malferma al la publiko, kiu povis 
ĝin ĉeesti persone aŭ partopreni rete.

Ileana Schrøder

ARTEFARITA INTELEKTO
Maŝinlernado – kio ĝi estas kaj kiel ĝi funkcias?

Maŝinlernado kaj artefarita intelekto (AI) estas vaste uzataj en multaj 
kampoj. Sed… kiel funkcias maŝinlernado? Ĉu maŝinoj povas lerni, aŭ 
eĉ pensi? Kio signifas fakte ‘lerni’ kaj ‘pensi’? 

Mia prelego enkondukos vin al la kampo de maŝinlernado kaj montros 
kelkajn  popularajn  teknikojn.  Vi  aŭdos  freneze  strangajn  vortojn 
kiel loĝistika regreso, la subten-vektora maŝino, kaj, plej grave: neŭraj 
retoj. 

Vi nur bezonas scii  la  koncepton de kalkultabelo (kun kolumnoj kaj 
vicoj) por kompreni la ideojn, eĉ se la klarigoj estas matematike ĝustaj. 
Lumbildoj: bit.ly/maŝinlernado.

Kiel funkcias artefarita intelekto (AI)?

La generativa  AI donas  revoluciajn  eblojn  imiti  homan  kreemon.  Vi 
komprenos kiel tio funkcias – kiel maŝino povas babili kiel homo (ek-
zemple, la babilroboto ChatGTP), rekoni, plibonigi aŭ krei belajn bil-
dojn, resumi tekstojn, rekrei la voĉon de persono (por diri ion ajn!), krei 
muzikon aŭ filmon, asisti pri programado kaj multon alian.

Vi komprenos ankaŭ la limojn de tiaj kapabloj. Se la tempo permesos, 
ni  diskutos  la  socion  –  kiel  ĝi  ŝanĝiĝos,  kiuj  danĝeroj  aperas  nun, 
ekzemple pri misinformado, spamado kaj trukado, kaj kiel gardi sin … 
Kaj kiom (mal)verŝajne estas, ke iu AI iĝos konscia, akiros tre detru-
eman personecon kaj provos malekzistigi la homaron.

Ni kune ludu per AI !

Multaj iloj de AI tre bone funkcias en Esperanto, sed oni devas foje scii 
kelkajn trukojn. 

Ni disdividos niajn bonajn (kaj malbonajn) spertojn kaj kune lernos kiel 
ni povas profiti.

Jakob Nordfalk

FORPASIS RENATO CORSETTI
UEA profunde  bedaŭras  informi,  ke  forpasis  D-ro  Renato  Corsetti 
(naskiĝis la 29-an de marto 1941) la 1-an de februaro 2025, en la aĝo de 
83 jaroj, en Londono. Eksa prezidanto de UEA (2001-2007) kaj honora 
prezidanto de UEA kaj TEJO, li estis multfaka kaj energia kunlaboranto 
kaj unu el la plej eminentaj figuroj en la esperantista movado, kaj en la 
itala kaj en la internacia, ekde siaj junaj ĝis siaj lastaj jaroj.

Naskiĝinta  en  Romo,  li  komencis  sian 
profesian karieron en banko. Li ekaktivis 
en la Esperanto-movado fine de la 1960-aj 
jaroj  kaj  baldaŭ  poste  iĝis  Prezidanto  de 
TEJO (1971-1973). La Estraron de UEA li 
unue eniris en 1980 kaj oficis ĝis 1986; de-
nove  en  1998  kiel  Vicprezidanto  kaj  en 
2001  kiel  Prezidanto  de  UEA.  Dum  sia 
longa kariero en UEA li aktivis en multaj 
komisionoj  kaj  kunlaboris  en multaj  pro-
jektoj kun aktivuloj tra la mondo, ekzem-
ple en la Instituto Hodler ‘68, kie li estis 

Prezidanto (1980-1986) kaj  Vicprezidanto (ekde 2002).  En 2011,  re-
konante lian longdaŭran agadon por la Asocio,  la Komitato de UEA 
deklaris  lin  Honora  Membro kaj  en  2023 nomumis  lin  Honora  Pre-
zidanto okaze de la 108-a Universala Kongreso de Esperanto (UK) en 
Torino. Li ankaŭ ricevis la Premion Deguĉi en 2008. Krom siaj honoraj 
titoloj kaj premioj en UEA li ankaŭ estis Honora Prezidanto de TEJO.

En la pasintaj kelkaj jaroj li  aktive kunlaboris por informa agado de 
UEA, kunordigante projektojn pri disvastigado de afiŝoj rilate al lingva 
justeco kaj okaze de la Esperanto-Tago kaj la Tago de la Gepatra Ling-
vo.  Krome  lia  agado  ne  limiĝis  en  UEA kaj  TEJO:  li  ankaŭ  estis 
estrarano  kaj  prezidanto  de  Itala  Esperanto-Federacio  dum  pluraj 

periodoj. Li estis elektita kiel membro de la Akademio de Esperanto en 
1998.

Li estis lingvisto kaj profesoro, ofte prelegante aŭ verkante en Esperan-
to kaj en la itala pri lingva politiko, Esperanto, infana dulingveco, psi-
kopedagogio de lingvo kaj komunikado. Li aŭtoris multajn artikolojn 
kaj librojn. Li instruis psikolingvistikon en la Universitato “La Sapien-
za” de Romo en la 1990-aj jaroj kaj estis profesoro de la Akademio 
Internacia de la Sciencoj (AIS) en San-Marino.

Gazetara Komuniko de UEA

INTERNACIA TAGO DE EDUKADO
Edukado, homaj rajtoj kaj lingva justeco... Okaze de la Interna-
cia Tago de Edukado, ni atentigas pri la fortaj ligoj inter tiuj tri 
aferoj. Edukiĝo estas homa rajto: la 26-a artikolo de la Univer-
sala Deklaracio de Homaj Rajtoj asertas, ke elementa edukado 
estu senpaga kaj deviga, kaj ke “teknika kaj porprofesia eduka-
do estu ĝenerale akirebla ... por ĉiuj laŭ ties meritoj.” Per edu-
kado oni gajnas la kapablon kompreni, postuli kaj ĝui la aliajn 
homajn rajtojn.

Edukado  okazas  pere  de  lingvoj:  oni  devas  scipovi  difinitan 
lingvon por edukiĝi per ĝi. Leviĝas fundamenta demando: per 
kiuj  lingvoj  infanoj  lernu?  Lernado,  precipe  je  baza  nivelo, 
okazu prefere per la denaska lingvo de la lernanto, aŭ, mini-
mume, la lernanto laŭrajte ricevu la rimedojn necesajn por atin-
gi plenan komprenon de la instrulingvo.

Unua prioritato de la edukaj instancoj estas do liveri instruon 
per lingvoj komprenataj de la lernantoj: sen lingva justeco ne 
povas ekzisti efika edukado, kaj sen edukado ne povas ekzisti 
plenaj homaj rajtoj.

Nur respekto al ĉies lingvoj povas akceli tiun “plenan disvolvon 
de homa personeco”, kaj antaŭenigi tiujn “komprenon, toleron 
kaj amikecon inter ĉiuj nacioj, rasaj aŭ religiaj grupoj”, kiujn 
celas tiu sama 26-a artikolo de la Universala Deklaracio.

Lingvaj  homaj  rajtoj  estas  fundamentaj  por  tia  edukado,  kaj 
ankaŭ rolas kiel vojo por konservi homajn decidkapablojn en 
mondo de aŭtomatigo kaj artefarita inteligento. Plene edukita 
civitanaro estas esenca por nia estonteco.

En decembro 2024 Universala Esperanto-Asocio festis per in-
ternacia  konferenco  en  Montevideo,  Urugvajo,  la  70-an  dat-
revenon de la Rezolucio de Unesko pri Esperanto, kiu en 1954 
starigis rilatojn inter Universala Esperanto-Asocio kaj Unesko, 
kaj  sekve kunlaboron inter  la  du organizoj  pri  lingvaj  homaj 
rajtoj. Okaze de la Internacia Tago de Edukado 2025, ni pro-
mesas nian daŭran kunlaboron por edukado en ĉiuj lingvoj, kaj 
por interkompreniĝo kaj proksimigo de la popoloj de la mondo 
ankaŭ per la Internacia Lingvo Esperanto

LINGVO POR PACO:
MANIFESTACIO DE VIRINA FUTBALO

Torina  Esperanto-Centro  organizas,  kun  la  futbala  teamo  Cit  Turin 
LDE, internacian turniron rezervita al amatoraj virinaj teamoj.

La turniro kompreneble estas dediĉita  al  ne-esperantistaj  teamoj kaj 
celas montri la utilecon de Esperanto por konektiĝi tra Eŭropo.

La stadiono kie oni  ludos la  turniron,  antaŭvidita por la  monato de 
junio, estas la sama kie oni ludis la dum-kongresan matĉon dum la 
torina Universala Kongreso de 2023. Vizitata ĉiu-semajne de miloj da 
personoj, en ĝi baldaŭ aperos grandaj afiŝoj kun la surskribo “Espe-
ranto: una lingua per la pace”. 

Se iu havas kontaktojn kun virinaj futbalteamoj kaj emas kunligi nin 
por ebligi ilian partoprenon al la turniro, ni estus tre dankemaj.

Cetere, baldaŭ pretos afiŝo en angla versio.

Kompreneble mi restas je via dispono por ĉiu kroma informo kiun vi 
deziras, prefere ĉe:

framerio1966@gmail.com aŭ +3933 3980 0277

91-A ITALA KONGRESO DE ESPERANTO
Esperanto: taŭga lingvo por scienco

Salsomaggiore  Terme atendas  vin  de  la  23-a  ĝis  la  30-a  de  aŭgusto 
2025!

Ĉu vi pasias pri lingvoj, scienco kaj internacia kulturo? Ne maltrafu la 
okazon partopreni en la 91-a Itala Kongreso de Esperanto, dediĉita al la 
fascina temo Esperanto kiel lingvo por scienco.

Renkontu esperantistojn el la tuta mondo, kunpartigu viajn sciojn kaj 
malkovru novajn perspektivojn.

Partoprenu  en  prelegoj,  seminarioj,  debatoj,  kursoj,  ekskursoj,  ekza-
menoj.

Vivu unikan sperton kaj restu en 4-stela hotelo je tre bonaj prezoj kaj 
ĝuu la belaĵojn de Salsomaggiore Terme kaj la ĉirkaŭaĵojn de Parmo.

Profitu la promocian tarifon!

Por  pliaj  informoj  kongreso@esperanto.it kaj  por  aliĝi,  vizitu  la 
oficialan retejon de la kongreso: kongreso.esperanto.it/91/.

Prof. Laura Brazzabeni

PLI OL 700 ALIĜINTOJ AL LA 110-a UK 
Je la 1-a de februaro 2024 jam 727 personoj el 56 landoj aliĝis al la 
110-a Universala Kongreso de Esperanto, kiu okazos de la 26-a de julio 
ĝis  la  2-a  de  aŭgusto  2025  en  Brno,  Ĉeĥio.  Dum januaro  aliĝis  48 
personoj.

Ĉi tiu nombro estas simila al tiu de la 108-a UK en Torino, kiu okazis 
somere 2023; tiam je la 1-a de februaro la aliĝstatistiko montris 772 
aliĝintojn el 51 landoj. Probable, ankaŭ en Brno renkontiĝos iom pli ol 
mil esperantistoj.

Plej multaj jamaj kongresanoj estas el la kongreslando Ĉeĥio – 86 per-
sonoj, nur je tri pli multe ol el Germanio (83). 

Ekde la 16-a de decembro 2024 ĝis la 31-a de marto 2025 validas la 
dua, pli kosta aliĝtarifo: por t. n. A-landoj ĝi estas 240 eŭroj por indi-
viduaj  membroj  de  UEA kaj  300  eŭroj  por  ne  individuaj  membroj. 
Aliĝu rete ĉe uea.org/kongresoj/alighilo.

La Ondo de Esperanto

ESPERANTO EN LA RADIO
Pola Retradio  pola-retradio.org/
Esperanta Radio  esperantaretradio.blogspot.com/
Radio Vatikana  www.vaticannews.va/eo/podcast/esperanto-
programo.html
Radio Havano Kubo Esperanto  www.radiohc.cu/eo/podcasts
Radio 3ZZZ  www.3zzz.com.au//shows/esperanto/
Ĉina Radio Internacia esperanto.cri.cn/index.htm
aŭ www.youtube.com/channel/UCtIar3EK3p8ynFhiKsnnNUQ/featured
RADIO ESPERANTO radio.esperanto-ondo.ru/
Kern.punkto  kern.punkto.info/arkivo/
Movada-vid.punkto  movada-vid.punkto.info/
Muzaiko  http://popupplayer.radio.net/popupplayer/index.html?
station=muzaiko&tenant=www.radio.net&authId=cb2a15ac-698f-4651-
94ba-b2f2932a00ea
STUDIO http://novajhoj.weebly.com/

 
Kompilis Radioleo  (Leopold Patek)

Esperantistoj ĉe la foiro Krop - Sind - Ånd

Returadresse:
Esperantoforeningen for Danmark,v/Claude Rouget

 Stærvegen 63
 NO-9015 Tromsø

